STOTRADHWANI

17. Padmaraaga Paddhatih' (30)

prapadye ranganaathasya paadukaam' padmaraagineem .

padaika niyataam' tasya padmavaasaa mivaaparaam .. 17.1..
581..

ativaad'manasam’ vichintya shaureh'’
padarakshe padapadma saukumaaryam .
paripushyasi padmaraaga bhaasaa

padavee maahita pallavaa miva tvam .. 17.2.. 582..

padapallava sangibhih' pradeeptaihi
adhi kollaasibhi ramba padmaraagaih’ .
anale shayanam' kvachin muraarerahe

avisam'vaada yaseeva paaduke tvam .. 17.3.. 583..

vivri'noti rangapati ratnapaaduke
tvayi padmaraaga manipaddhatih' shubhaa .
nibid'oru sanghat'ana peed'anaksharan

madhukait'abha kshataja pankavaasanaam .. 17.4.. 584..

pratiyanti rangapatipaaduke janaaha

tava padmaraaga manirashmi santatim .
abhijagmushaam' tvadanubhaava khand'itaat

aghasanchayaad vigalitaa masri'k chhat'aam .. 17.5.. 585..

pashyanti rangeshvara paaduke tvaam’
pauraanganaah' sparshita raaga bandhaam .
shri'ngaara yoner jvalanasya deeptaihi

angaara jaalai riva padmaraagaih' .. 17.6.. 586..

avaimi doshaapaga masya hetum’
tamopahaam' sambhri'ta padmaraagaam .
ashesha vandyaam' manipaaduke tvaam’

rangesha sooryodaya poorva sandhyaam .. 17.7.. 587 ..

avaapya paadaavani rangabhartuh’
paadaambuje pallavasam' staraabhaam .
tvat padmaraaga dyutayo bhajante

kaalaanala tvam' kalushaambudhernah' .. 17.8.. 588..

nisarga siddham' manipaadarakshe
devasya rangaavasatha priyasya .

baalaarka varnaah' pada padmaraagam'

tvat padmaraagaah' puna ruktayanti .. 17.9.. 589..

padena vishvam' manipaadarakshe
patnyaa samam' paalayato muraareh' .
yashah' payodhau parikalpayanti

pravaala shobhaam' tava padmaraagaah' .. 17.10.. 590..

archishmatee kaanchana paadarakshe
prastauti te paat'ala ratna panktih' .
rekhaa rathaangasya mahah'prapancham'

rangesha paadaambuja madhya bhaajah’ .. 17.11.. 591..

tvayaiva paadaavani shona ratnaihi
baalaatapam' noona mudeerayantyaa .
padmaapateh' paada tala prarood'ham'

rekhaambujam' nitya mabhooda nidram .. 17.12.. 5692..

nityam' nijaaloka patham' gataanaam'
shreyo dishantee shrita padmaraagaam .
maheeyaseem' maadhava paadarakshe

manyaamahe mangala devataam' tvaam .. 17.13.. 593..

devasya ranga rasikasya vihaarahetoho
aatmaana manghri kamale vinivedya poorvam .
praayo niveda yasi shonamani prakaashaih'

pratyoosha padmakalikaam' padarakshini tvam .. 17.14.. 594..

pratyad' mayasya havishah' pranavena devi
prakshepanaaya paramaartha vidaam' muneenaam .
praajyaam' mukunda charanaavani padmaraagaih'

paryaaya paavaka shikhaam' bhavateem' prateemah' .. 17.15..
595..

sampadyate tava padaavani padmaraagaih'
prasthaana maangalika homa hutaa shanashreeh' .
ksheeraahutir bhavati yatra vikalpa gangaa

rangeshvarasya ruchiraa nakha rashmi dhaaraa .. 17.16.. 596..

aamunchataa maruna yaavaka panka lakshmeem'
shonaashmanaam' tava padaavani kaanti yogaat .
padmaa sahaaya pada padma nakhaah' shrayante

sandhyaanu ranjita sudhaakara bimba shobhaam .. 17.17.. 597..

sthaane tavaachyuta padaavani padmaraagaaha

tejomayaah’ prashamayanti tamo madeeyam .
chitram' tadeta diha yajjanayanti nityam'

raagaatmakena mahasaa rajaso nivri'ttim .. 17.18.. 598..

padmaa karaantara vikaasini rangabhartuh'
peetvaa padaavani madhooni padaaravinde .
shonopala dyutimayeem' subhaga prachaaraam'

manye bibharshi mahateem' madaraaga shobhaam .. 17.19..
599..

paadaavani prasri'marasya kaler yugasya
praayena samprati nivaarayitum' pravesham .
shreeranga seemni tava shonamani prasootah’

praakaara magnimaya maarabhate prakaashah'.. 17.20.. 600..

leelaa gri'haantara vihaarini ranganaathe
laakshaarasai raruna ratna mayookha lakshyaih' .
praayena ranjayati paada saroja yugmam'

sairandhrikeva bhavatee manipaadarakshe .. 17.21.. 601..

rangeshitur viharato manipaadarakshe

rathyaantare sumanasah' parikeeryamaanaah' .

tvat padmaraaga kiranach chhuranaad bhajante

sandhyaata paantarita taaraka pankti lakshmeem .. 17.22.. 602..

rangaadhiraaja padarakshini bibhratastvaam'
gangaa taranga vimale girishasya maulau .
sam'vardhayanti mahasaa tava padmaraagaah'

shailaatmajaa charana yaavaka panka lakshmeem .. 17.23.. 603..

sharana mupagataanaam' sharvareem' moharoopaam'
shamayitu mudayasthaan manmahe baala sooryaan .
pada sarasija yogaad ranganaathasya bhooyah'

parinama darunimnah' paaduke padmaraagaan .. 17.24.. 604..

haripada ruchiraanaam' paaduke taavakaanaam
arunamani ganaanaam' noona mardhendu maulih' .
pranati samaya lagnaam' vaasanaameva dhatte

kalama kanisha kaanti spardhineebhir jat'aabhih' .. 17.25.. 605..

prati viharana mete paaduke rangabhartuh’
padakamala sagandhaah' padmaraagaas tvadeeyaah' .

taruna tapana maitree mudvahadbhir mayookhaih'hi

sthala kamala vibhootim' sthaapayantya vyavasthaam .. 17.26..
606..

aya manitara bhogaan ranjayan veetaraagaan
arunamani ganaanaam' taavakaanaam' prakaashah' .
madhuripu padarakshe mankshu jaajvalyamaanah’

shalabhayati janaanaam' shaashvatam' paaparaashim .. 17.27..
607..

prachura nigama gandhaah' paaduke rangabhartuh’
pada kamala samri'ddhim' pratyaham' bhaavayantah' .
dadhati shakalayanto gaad'hamantasta misram'

samuchita marunatvam' taavakaah' padmaraagaah'.. 17.28..
608..

laakshaa lakshmee madhura ruchake ranginah' paadarakshe
vaktraambhoje mada parinatim' padmaraaga dyutiste .
karnopaante kisalaya ruchim' devi sevaanataanaam'

seemante cha tridasha sudri'shaam' sauti sindhoora shobhaam ..
17.29.. 609..

aruna manayastavaite haripada raagena labdha mahimaanah' .

gamayanti charanarakshe dyumani ganam' jyoti ringanataam ..
17.30.. 610..

iti kavitaarkika sim'hasya sarvatantra svatantrasya shreemad
venkat'anaathasya shreemad vedaantaachaaryasya kri'tishu
shreerangaanaatha paadukaa sahasre padmaraaga paddhatih'
saptadashee ..



